
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 116 TË SUBJEKTIT  PARTIA DEMOKRATIKE, ME OBJEKT KundëRshtim I vendimit NR. 284, dt. 12.05.2011, TË KZAZ NR. 23  pËr MIRATIMIN E TABELËS PËRMBLEDHËSE TË REZULTATIT PËR ZGJEDHJET PËR KRYETAR Të BASHKISë DIVJAKë, QARKU FIER TË DATëS 08.05.2011
Komisioni Qendror i Zgjedhjeve në mbledhjen e datës 22.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:
Partia Demokratike e përfaqësuar nga av. Zenun HAJDARMATAJ.
PALË E INTERESUAR:
Partia Socialiste perfaqësuar nga z.Eridjan Saliani.
OBJEKT:
Kundërshtim i vendimit nr. 284, dt. 12.05.2011, “Për miratimin e tabelës përmbledhëse të rezultateve për zgjedhjet për Kryetar të Bashkisë Divjakë, Qarku Fier, të datës 08.05.2011”.
BAZË LIGJORE:
Neni 21, pika 1, neni 124, 133 e vijues të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
KQZ pasi shqyrtoi dokumentacionin e paraqitur, si dhe dëgjoi diskutimet e të pranishmeve, 

VËREN
Me shkresën me nr.4330 prot, datë 15.05.2011 drejtuar Komisionit Qendror të Zgjedhjeve, Partia Demokratike, ka paraqitur kërkesën ankimore nr.116, me objekt Kundërshtim i vendimit nr. 284, dt. 12.05.2011, “Per miratimin e tabeles permbledhese te rezultateve per zgjedhjet per Kryetar te Bashkise Divjake, Qarku Fier, te dates 08.05.2011”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Socialiste dhe konstatoi se kërkesa e paraqitur nga ky subjekt zgjedhor, eshte në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Socialiste, si palë e interesuar në këtë proces. 

Pala ankuese në pretendimet e saj  ka parashtruar se:
1. Grupet e Numërimit kanë shpallur të pavlefshme një numër të konsiderueshëm votash tërësisht të vlefshme në favor të kandidatit Irakli GORREJA, gjë që bie në kundërshtim me nenin 117 të Kodit Zgjedhor. 
2. Në kundërshtim me nenin 117/3 të Kodit Zgjedhor, janë konsideruar të vlefshme shumë fletë votimi të pavlefshme në favor të kandidatit tjetër, për të cilat nuk rezultonte qartë se për kë ishte vutuar.
3. Shumë fletë të cilat ishin pa të dyja vulat përkatëse janë konsideruar në favor të kandidatit tjetër gjë që përbën shkelje të rëndë të ligjit.
KQZ, me vendim të ndërmjetëm vendosi të administrojë në cilësinë e provës “Libri i Protokollit të mbledhjeve” dhe “Procesverbali i konstatimit” të KZAZ nr. 23.
Pala e interesuar Partia Socialiste parashtron se: nga këqyrja e librit të protokollit të mbledhjeve dhe procesverbalit të konstatimit nuk rezulton asnjë shënim apo vërejtje për parregullsi të konstatuara nga anëtarët e KZAZ nr. 23, përsa i përket kutive të votimit për Kryetar Bashkie. I vetmi shënim në këtë libër ka të bëjë me një kuti votimi me kode sigurie të ndryshme e cila i përket Këshillit Bashkiak e për rrjedhojë nuk ka rëndësi në këtë fazë të shqyrtimit të cështjes.
Pala ankuese kërkoi nga KQZ, që të administrohet në cilësinë e provës kaseta filmike e cila do të evidentonte shkeljet e pretenduara prej saj në kërkesën ankimore.
KQZ, e rrëzoi këtë kërkesë pasi nuk ka asnjë indicie për të vërtetuar pretendimin e palës ankuese.

Nga Kryetari i KQZ, z. Arben RISTANI u propozua rrëzimi i kërkesës ankimore nr. 116, datë 15.05.2011, si e pambështetur në ligj dhe në prova. Propozimi u hodh në votim dhe u miratua me unanimitet nga anëtarët e KQZ.
PËR KËTO ARSYE
Mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Lënien në fuqi të vendimit nr. 284, datë 12.05.2011, të KZAZ nr. 23 “Per miratimin e tabeles permbledhese te rezultateve per zgjedhjet per Kryetar te Bashkise Divjake, Qarku Fier, te dates 08.05.2011”.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 22.05.2011.
Arben

RISTANI

Kryetar
Dëshira
SUBASHI

Zv.kryetare
Artan

LAZAJ


Anëtar
Pandi

VARFI


Anëtar

Hysen

OSMANAJ

Anëtar
Klement
ZGURI

Anëtar
Vera

SHTJEFNI

Anëtare
_____________________________________________________________
    Nr.  708 i Vendimit          Data 22.05.2011         Ora 18.00 e vendimit

